
Ya kai Bilal, ka bani labarin mafi kaunar aikin da ka
aikata shi a cikin musulunci

Daga Abu Huraira - Allah Ya yarda da shi - daga Manzon Allah - tsira da amincin Allah su
tabbata a gareshi - ya ce wa Bilal yayin sallar Asuba: "Ya kai Bilal, ka bani labarin mafi
kaunar aikin da ka aikata shi a cikin musulunci, domin ni na ji takun takalmanka a
gabana a cikin aljanna" Ya ce: Ban taba aikata wani aiki ba mafi kwadayi a gurina sai dai
cewa bana yin wata alwala a lokacin dare ko rana, sai na sallaci abin da aka rubuta mini

in sallata da wannan alwalar.
[Ingantacce ne] [Bukhari da Muslim ne suka rawaito shi]

Annabi - tsira da amincin Allah su tabbata agare shi - a cikin mafarki ya gan shi a cikin
aljanna, sai ya cewa Bilal Ibnu Rabah: Bani labarin mafi kwadayin aikin nafilar da ka aikata
shi a cikin Musulunci? Domin ni na ji karar takalmanka a hankali lokacin da kake motsasu
kana tafiya a gabana a cikin aljanna. Bilal ya ce: Ban aikata wani aiki ba mafi kwadayi a
wurina sai dai cewa ni ban taba yin kari (hadasi) ba da daddare ko da rana ba face sa navyi
alwala, sannan na yi sallah saboda Ubangijina, ta nafilfili kai tsaye abin da aka rubuta mini in

sallata da wannan alwalar

